
ТАҚРИЗИ

муқарризи расмй ба диссертатсияи Бобоёров Холмаҳмад 
Холиқович дар мавзуи «Хусусиятҳои гендерии зуҳуроти хосиятҳои 
типологии мизоҷи наврасон дар ҷараёни. азхудкунии дониш» барои

>■

дарёфти дараҷаи илмии номзади илмҳои психологй аз рӯйи 

ихтисоси 19.00.01 - Психологияи умумй, психологияи шахсият, 
таърихи психология. - шаҳри Тошканд, 2025,13 саҳифа

Мутобиқати диссертатсия ба шиносномаи ихтисоси илмӣ. 
Диссертатсияи Бобоёров Холмаҳмад Холиқович ва муҳтавои он ба 

шиносномаи шиносномаи ихтисоси 19.00.01 - Психологияи умумй, 

психологияи шахсият, таърихи психология мувофиқат мекунад.

Мубрам будани мавзуи диссертатсия. Мавзуи таҳқиқотии 

интихобнамудаи Бобоёров Холмаҳмад Холиқович - «Хусусиятҳои 

гендерии зуҳуроти хосиятҳои типологии мизоҷи наврасон дар ҷараёни 

азхудкунии дониш» , хеле муҳим ва саривақтӣ аст. Инро метавон аз якчанд 

ҷиҳат ди да баромад:

Ҳалли дурусти масъалаҳои психологй аз вазъи таҳсилот, махсусан 

раванди азхудкунии дониши хонандагон хеле вобастагии калон дорад. 

Низоми муносибатҳои нав ба таълим дар муҳити таҳсилоти ҷомеаи мосир 

бавуҷудомада бо тамоми мубрамият талаботи сифатан навро дар самти 

такмили фаъолияти азхудкунии дониши хонандагон ба миён мегузорад.

Азхудкунии дониш дар синну соли наврасӣ вобаста ба хосиятҳои 

типологии мизоҷ яке аз масъалаҳои муҳими илми психология буда, ба 

зуҳуроти равандҳои маърифатии наврасон ҳангоми ифодаи дониши 

азхудкарда бевосита алоқаманд мебошад. Наврасй як марҳилаи ҳассоси 

рушди психикй ва зеҳнӣ мебошад ва хосиятҳои типологии мизоҷ дар ин 

синну сол бештар зоҳир мешаванд. Омӯзгор ва падару модар бояд дар 

бораи мизоҷи кӯдак маълумот дошта бошанд ва мувофиқ ба он усулҳои 

азхудкунии донишро интихоб намоянд. Танҳо дар ин сурат, раванди 

азхудкунии дониш самарабахш ва муассир мегардад.

Мубрамияти таҳқиқот дар он зоҳир меёбад, ки ҳангоми ба инобат 

гирифтани имкониятҳои мавҷуда баланд бардоштани фаъолии хонандагон 
дар раванди донишазхудкунй осон мегардад. Зеро дар умум раванди 

донишазхудкунй на фақат омили асосии баланд бардоштани сатҳи сифати 

таҳсилоти умумй, балки ташаккули шахсияти хонанда низ мебошад.

Вобаста ба асосҳои назариявй ва амалй дар фаъолияти маърифатии 

хонандагони муассисаҳои таҳсилоти миёнаи умумй зрурият ба таҳияи 

чунин усули нав ба миён омадааст, ки вобаста ба талаботҳои асосии дар 

назди муассисаҳои таҳсилоти миёнаи умумй гузошташуда, моҳияти яке аз 

принсипҳои асосии, донишазхудкунй - сатҳи донишазхукуниро ошкор 

карда, ҳамзамон роҳҳои татбиқи методҳо ва шаклу воситаҳои азхудкунии 

донишро вобаста ба ҳар як намояндаи мизоҷ дар замони муосир бояд 
муайян намояд.

Илми психология ва амалияи он дойр ба масъалаи мазкур мубрамияти 

хоса пайдо намуда, маводи хеле ҳам бою ғанӣ ба даст овардааст. Дар самти 

таҷрибаи андӯхтаи унвонҷӯ барои дар сатҳи нисбатан баланди назариявӣ 

ҷамъбаст намудани натиҷаҳо ва ба миён гузоштану ҳалли масъалаҳои нав 

бо назардошти дастовардҳои соҳаҳои психология ва дигар илмҳои ба он 

наздик имконият медиҳад.

Масъалаи мазкур бо тамоми муҳимияти худ дар як қатор санадҳои 

меъёрӣ ва ҳуқуқй роҷеъ ба пешбурди сатҳу сифати таҳсилот, махсусан дар 

қонунҳо, барномаҳо ва низомномаҳо инъикос гардидааст, ки дар он ба 

таври махсус зарурати дар асоси ғояҳои илмии бунёдй, мафҳумҳо, 

назарияҳо, принсипҳо ва дар хонандагон ташаккул додани маҳорати 

азхудкунии дониш зикр карда шудааст.

Нуқта ва хулосаҳои илмӣ-назариявии баённамудаи муҳаққиқро таҳлил 

намуда, бо муаллифи рисола дар он хусус розӣ шудан мумкин аст, ки 

ҷанбаҳои рушди донишҳои психологии ҷомеаи башар дар замони нав 

боисрор масъалаи тағйир додани муносибатро ба таълими босифат тақозо 

мекунад. Муҳаққиқ тасдиқ мекунад, ки дар раванди муайян кардани 

мавқеи тарзи нави фаъолияти донишандузии хонандагони муассисаҳои 

таҳсилоти миёнаи умумӣ инкишоф ёфта, дараҷаи азхудкунии дониш дар 

ҳар як типи мизоҷ баланд мегардад.

Дараҷаи асосноккунии гузоришҳои илмӣ, хулосаю пешниҳод, ки 
>■

дар диссертатсия оварда шудаанд. Унвонҷӯ ҳангоми таҳияи рисолаи худ 

ба сарчашмаҳои илмӣ ва таҳқиқотҳои олимони соҳаи психология, 

физиология, педагогика ва фалсафа, ки марбут ба мавзуи таҳқиқот 

мебошанд, асосан ба маводу сарчашмаҳо бо забони тоҷикӣ, русй ва 
англисӣ муроҷиат намуда, мавзуи таҳқиқотиро дар доираи 
методологияи илмй. мавриди муҳокима қарор додааст. Пешниҳоду 
хулоса ва ғояҳои дар рисола овардашуда метавонанд мазмуни кори 

илмиро инъикос намуда, аз ҷиҳати илмй хусусияти навоварона доранд.
Дар асоси омӯзиши сарчашмаҳои илмй ва кори таҳқиқотй муаллифи 

диссертатсия Бобоёров Холмаҳмад Холиқович чунин хулоса менамояд: 

“Асоси пешрафти фаъолияти таълимии хонандагон, махсусан, дар самти 

азхудкунии дониги вобаста ба системой асаб ва дар алоцамандй бо типи 

мизоҷи онхо дуруст ба роу мондани раванди таусил бо назардошти 

типуои мизоу ба шумор меравад”.

Аз ин нуқтаи назар, асосҳои методологи ва назариявии таҳқиқоти 

Бобоёров Холмаҳмад Холиқович ягон шубҳаро ба вуҷуд намеоранд ва 

натиҷаҳои илмй боварибахш мебошанд. Унвонҷӯ дониши хуби назариявй 

дошта, дорой қобилияти таҳлилу таҷзия намудани натиҷаҳои таҳқиқот 

мебошад ва нуқтаи назари илман асосноки худро аз нигоҳи таҷрибаи 

дошта пешниҳод намудааст, ки ба ҳаллу фасли масъалаҳои мубрам дар 

самти асосҳои илмии донишазхудкунӣ бо назардошти типҳои мизоҷ дар 

наврасон равона карда шудааст.

Пояи таҳқиқотӣ ва татбиқи амалии нуқтаҳои илмй, методҳои илмй- 

таҳқиқотӣ, корҳои анҷомдода дар ҳар як давраи таҳқиқот ва мантиқи 

фикрронӣ ба талаботи мавҷуда ҷавобгӯ мебошанд.

Дар доираи таҳқиқоти илмӣ-психологии муаллиф маълум гардидаст, 

ки масъалаи таҳқиқи азхудкунии дониши хонандагон дар муассисаҳои 

таълимӣ бо назардошти хосиятҳои типҳои мизоҷ ва фаъолияти олии асаб 

бояд дар мадди аввал гузошта шавад, чунки таҳқиқотҳои гузаронидашуда 
исбот карданд, ки азхудкунии бомуваффақи дониш ҳангоми ба назар >■
гирифтани хосиятҳои типҳои мизоҷ ва фаъолияти олии асаби хонандагон 

ба амал меояд.

Дараҷаи навгонии натиҷаҳои дар диссертатсия бадастомада ва 

нуктаҳои илмие, ки барои ҳимоя пешниҳод мешаванд. Навоварии 

илмии таҳқиқоти диссертатсионии Бобоёров Холмаҳмад Холиқович, ки ба 

таҳқиқи масъалаи хусусиятҳои гендерии зуҳуроти хосиятҳои типологии 

мизоҷ дар алоқамандӣ бо раванди азхудкунии дониш бахшида шуда, саҳми 

назаррасро дар илми психология мегузорад. Аз қабили:

- роҷеъ ба масъалаи омӯзиши типҳои мизоҷ, алоқамандии онҳо бо 

фаъолияти олии асаб ва зуҳуроти хусусиятҳои ба худ хоси онҳо 

таҳқиқотҳои психологӣ гузаронида шуда, бо мақсади беҳтар ба роҳ 

мондани раванди азхудкунии дониш дар наврасон кори илмй анҷом дода 

шудааст;

- дар масъалаи сатҳи азхудкунии дониш бо назардошти хосиятҳои 

мизоҷ ва фаъолияти олии асаб, инчунин бартарии шавқу рағбат ба фанҳои 

таълимй дар байни наврасон фарқияти гендерй ошкор карда шудаст;

- вобаста ба намояндаҳои типҳои мизоҷ ва синну соли хонандагон 

муҳиммияти хусусиятҳои инфиродй-типологй дар алоқамандӣ бо ҷараёни 

таълим нишон дода шуда, таснифоти ин хусусиятҳо тнишон дода шудаст.

Аз таҳлили нуктаҳои ба ҳимоя пешниҳодшавандаи диссертатсия 

чунин хулоса баровардан мумкин аст:

- нокифоя будани маълумот дар бораи хусусиятҳои фарқкунандаи 

хосиятҳои типологии мизоҷ ва фарқиятҳои гендерй дар хонандагон боиси 

мураккабии раванди таълим ва пастшавии дараҷаи афзоиши майлу хоҳиш 

ба таълим мегардад. Ҳангоми ба назар гирифтани типҳои мизоҷи ҳар як 

4



хонанда маҳсулнокии таълим зиёд гардида, рафти азхудкунии дониш аз 

ҷониби хонандагон осон мегардад;

- таҳлилу баррасй кардани самти назариявй ва амалии масъала, аз он 
ҷумла таълимот дар боран типҳои мизоҷ ва адоқамандии онҳо бо типҳои 

фаъолияти олии асаб имконият медиҳад, ки азхудкунии дониши наврасон 

хубтар гардад.

Дар маҷмӯъ, навовариҳои илмии пешниҳодшуда дар ин диссертатсия 

нишон медиҳанд, ки таҳқиқот дорой аҳамияти назаррас буда, метавонад 

саҳми арзишманд дар фаҳмиши масъалаи азхудкунии дониш бо 

назардошти типҳои мизоҷ дар байни наврасон гузорад. Диссертатсия 

масъалаи мубрами соҳаи психологияро мавриди баррасй қарор додааст. 

Нуктаҳои илмии пешниҳодшуда ҷанбаҳои гуногуни масъалаи болозикрро 

фаро гирифтааст.

Асоснокй ва эътимоднокии хулосаҳо ва тавсияҳои дар 

диссертатсия зикршуда. Хулосаҳо ва тавсияҳои пешниҳодшуда дар 

диссертатсия аз рӯйи натиҷаҳои таҳлили назариявй ва амалии масъала ба 

таври мантиқӣ бароварда шудаанд. Онҳо бо мақсад ва вазифаҳои таҳқиқот 

пурра мутобиқат доранд ва аз гипотезаи асосии таҳқиқот сарчашма 

мегиранд.

Эътимоднокии хулосаҳо бо истифодаи усулҳои муосири таҳлил, 

санҷиши маълумот аз манбаъҳои гуногун ва такя ба маълумоти воқеӣ 

таъмин карда шудааст. Дар раванди таҳқиқот усулҳои таҳлилӣ ва 

муқоисавӣ истифода гардида, натиҷаҳои бадастомада ба таври муфассал 

шарҳ до да шудаанд.

Ҳамзатйон, меҳоҳам дар бораи нуктаҳои муҳимми диссертатсия чанд 

андешаро махсус зикр кунам. Муаллифи диссертатсия бо ҷузъиёт ва 

асосҳои назариявию амалӣ маҳорати азхудкунии дониши наврасонро дар 

рафти таълим муайян намудааст. Дар ин замина муаллифи диссертатсия 

хусусиятҳои асосии раванди мазкурро дар адабиёти илмй-методии худ 

дарҷ кардааст. Ӯ дар рисолаи хеш ба масъалаи донишомӯзӣ аз фанҳои 
5



алоҳидаи таълимӣ, таҳқиқи фарқиятҳои гендерӣ, ҳавасманд намудани 

хонанда барои донишомӯзӣ, маҳорати азхуд карда тавонистани мавод, 

пешниҳоди ақидаву мулоҳизаҳо аз ҷониби хонанда, пешгӯй карда 

тавонистан нисбат ба чизи аз худ кардашуда, дар доираи меъёрҳои ■»
муайянкардаи омӯзгор дар ҷодаи донишандӯзӣ имконияти интихоб 

намудани мавод, ҷудо намудани вақти муайян барои иҷрои супоришҳои 

таълимӣ, таҳия намудани меъёр ва ё нишондиҳандаҳои арзёбй аз ҷониби 

омӯзгор ва хонанда дар якҷоягӣ бештар такя намудааст.

Мо пурра бо муаллифи диссертация мувофиқ ҳастем, ки менависад: 

“Масъалаи омӯзиши типҳои мизоҷ ва хосиятҳои хоси онҳо ба комёбиҳои 

таълимӣ оварда мерасонад ва айни замон муҳим боқӣ мемонад. 

Хусусиятҳои хоси кӯдаконро ба назар гирифта, қайд бояд кард, ки ҳамаи 
онҳо такрорнашавандаанд”.

Ғайр аз ин, дойр ба ин масъала то имрӯз чунин таҳқиқоти илмӣ 

роҳандозӣ нагаштааст. Дар китобҳои дарсии соҳаи психология доир ба 

азхудкунии дониш дар алокамандӣ бо типҳои мизоҷ ҳамчун низоми нави 

такмили саводнокии хонандагони муассисаҳои таҳсилоти миёнаи умумӣ 

маводи кам оварда шудааст.

Ҳаҷм ва сохтори диссертатсия: Сохтори пешниҳодшудаи 

диссертатсия, ки аз муқаддима, 3 боб бо 10 зербоб, хулосаҳо ва тавсияҳо 

оид ба истифодаи амалии натиҷаҳо, номгӯи адабиёт бо зербахшҳои 

феҳристи сарчашмаҳои истифодашуда, феҳристи интишороти илмӣ ва 

бахши замимаҳо иборат аст. Ҳар як қисмат нақши муайянеро дар 

пешниҳоди ҳамаҷонибаи таҳқиқот мебозад. Дар муқаддима аҳамияти 

мавзуи таҳқиқ асоснок шуда, максаду вазифаҳо, объекту предмета таҳқиқ, 

навгониҳои илмӣ, аҳамияти амалии натиҷаҳои бадастовардашуда муайян 

шудаанд.

Дар муқаддима аҳамияти мавзуи таҳқиқ асоснок шуда, мақсаду 

вазифаҳо, объекту предмета таҳқиқ, навгониҳои илмӣ, аҳамияти амалии 

натиҷаҳои бадастовардашуда муайян шудаанд.

Боби якуми диссертатсия, ки унвони «Асосҳои назариявй-илмии 

зуууроти хосиятуои типологии мизоҷи наврасон ва алокамандии онхо ба 
ҷараёни азхудкунии дониш»-ро дорад, сохтори мантиқӣ ва мувофиқ барои 

баррасии заминаҳои назариявии таҳқиқот пешниҳод мекунад. Тақсимот ба л
4 зербоб имкон медиҳад, ки ҷанбаҳои гуногуни донишазхудкуниро вобаста 

ба намояндагони типҳои мизоҷ аз нигоҳи психологи мавриди омӯзиш 

қарор гиранд.

Дар зербоби якуми диссертатсия дар чаҳорчубаи мавзуи «Тавсифи 

таърихй-психологии типхои мизоҷ ва алокамандии онҳо бо типхои 

фаъолияти алии асаб щувофиқи консепсияуои мууаҳкиҳон» сухан дар бораи 

таърихи пайдоиши назарияи мизоҷ, фаъолияти олии асаб, системаи асаб, 

хосиятҳои типологй ва алоқамандии бевоситаи онҳо меравад. Дар ин ҷода 
таълимот ва назарияҳои муҳаққиқони хориҷӣ ва ватанӣ хеле хуб дарҷ 

ёфтаанд. Ҳамчунин, диссертант дар ин зербоб роҷеъ ба масъалаи ҷанбаҳои 

ирсии мизоҷ, зуҳуроти хосиятҳои мизоҷ дар рафтори инсон, асоси 

физиологй, тавсифи психологии типҳои мизоҷ ва он ҳамчун типи табии 

худтанзимкунандаи психики маълумоти дақиқ овардааст.

Дар зербоби дуюми рисолаи илмй таҳқиқи масъалаи «Омӯзиши 

психологии принсип, уонуният, хосиятҳои типологии мизоҷ. ва алокамандии 

онҳо бо хосиятуои фаъолияти олии асаб» баррасй мегардад. Дар ин зербоб 

сарчашмаҳои илмии психологи ва физиологии омӯзиши муқоисавии 

типҳои мизоҷ ва фаъолияти олии асаб оварда шудааст. Муҳаққиқ омӯзиши 

сарчашмаи илмии типҳои мизоҷ ва фаъолияти олии асабро аз назарияҳои 

илмии олимони барҷастаи рус оғоз намуда, инчунин консепсияхои 

олимони ғарбу шарқро мавриди таҳқиқ қарор додааст.

Зербоби сеюми диссертатсия дойр ба масъалаи «Алокамандии 

хосиятҳои типологӣ-психологии мизоҷ бо хосиятҳои махсуси системаи 

асаб» бахшида шудааст. Дар ин қисмати таҳқиқот далелҳои назаррас роҷеъ 

ба алоқамандии байни хосиятҳои типологии мизоҷ бо хусусиятҳои 

махсуси зуҳуроти хосиятҳои системаи асаб баррасй карда мешаванд, ки 

дар ҷараёни таҳқиқоти бисёрсолаи олимони соҳаи психология ба даст 

оварда шудаанд. Такя ба фикру андешаҳои муҳақиқон диссертант ба 

хулоса омадааст, ки тағйироти хосиятҳои системаи асаб дар кӯдакон ва 
наврасон дар зери таъсири омилҳои гуногун ба чашм мерасад ва тағйирот 
дар ҳар як намояндаи типи мизоҷ ба таври инфиродӣ фарқкунанда зоҳир 

мегардад.

Дар зербоби чоруми диссертатсия дар доираи мавзуи «Накши 

хосиятҳои типологӣ-психологии мизоҷ ва вобастагии онхо ба хосиятуои 

системаи асаб дар ҷараёни азхудкунии дониш» ҷамбаҳои методологии 

назарияи дониш, раванди азхудкунии дониш, хусусияти сохтору вазифаҳои 

он, дониши босифат, заминаҳои психологии омӯзиши сатҳи азхудкунӣ, 

усул ва роҳҳои ташаккули маҳорати донишазхудкунӣ дар раванди таълим 

баррасӣ мешаванд. Муаллиф қайд мекунад, ки мизоҷ ва типи системаи 

асаб серҳаракатии фаъолиятро муайян карда, ба маҳсулнокии он 

метавонанд таъсир расонанд. Дар навъҳои гуногуни фаъолият нақши онҳо 

хеле калон аст ва асоси пешрафти фаъолияти таълимии хонандагон, 

махсусан, дар самти азхудкунии дониш вобаста ба системаи асаб ва дар 

алоқамандӣ бо типи мизоҷи онҳо дуруст ба роҳ мондани раванди таҳсил бо 

назардошти типҳои мизоҷ ба шумор меравад.

Дар боби дуюми рисолаи илмии хеш Бобоёров Х.Х. роҷеъ ба 

мушкилоти роҳу воситаҳои гендерй ба таълим дар шароити навсозии 

мазмуни таҳсилот таҳқиқот ба роҳ мондааст. Мавзуи боби дуюми рисола 

зери унвони «Таурики назариявӣ-психологии хусусиятҳои гендерии мизоҷ 

ва алокамандии онуо дар ҷараёни азхудкунии дониш» интишор гаштааст ва 

он аз се зербоб иборат аст.

Дар зербоби якуми боби дуюми диссертатсия, ки масъалаи 

«Таурири психологии хусусиятуои гендерии зуууроти хосиятуои типологии 

мизоҷ дар ҷараёни азхудкунии дониш» баррасй гаштааст, зарурати 

муносибати гендерй дар таҳсилоти мактабй ва вобастагии он ба ҳалли 

бисёр мушкилоти муҳими иҷтимоӣ нишон дода шудааст. Дар доираи 

таълимот оид ба муносибати гендерӣ равандҳои психики дар ҳар як 

хонанда ба таври ба худ хос ифода мегарданд. Воқеан, вобаста ба 

хусусиятҳои гендерй дар рафтори инсон зуҳуроти хосиятҳои типологии 

мизоҷро равшан мушоҳида кардан мумкин аст.-

Зербоби дуюми боби дуюм зери унвони «Тавсифи психологии 

хосиятҳои системой асаб, фаъолияти функсионалии системщои сигналй 

ва фаркиятуои гендерй дар онҳо» дарҷ ёфтааст. Дар ин зербоб унвонҷӯ 

тавонистааст мазмун ва моҳияти хусусиятҳои гендериро дар алоқамандӣ 

бо хосиятҳои системаи асаб, фаъолияти функсионалии системаҳои сигналй 

ва умуман фарқиятҳоро ошкор созад. Ӯ дуруст қайд кардааст, ки сатҳи 

азхудкунии дониш дар ҳар як намояндаи типи мизоҷ тақвият меёбад, агар 

вобастагии зуҳуроти хусусиятҳои гендерй аз хусусиятҳои фаъолияти 

психикии инсон зери таҳқиқ қарор гирад. Инчунин, унвонҷӯ вобаста ба 

хусусиятҳои гендерй дар доираи зуҳуроти ходисаҳои психикӣ назарияҳои 

илмиро таҳлилу баррасй намудааст.

Зербоби сеюми боби дуюм «Омӯзиши зуҳуроти хусусиятҳои 

гендерии хосиятуои типологии мизоҷ ва системаи асаб бо назардошти 

дигар равандҳои психикӣ» мебошад ва дойр ба пайдоиши назарияҳои 

гендер, стереотипҳои гендерй, муносибатҳои иҷтимоии байни мардону 

занон, нақшҳои гендерй ва хусусиятҳои хоси гендерй дар байни 

намояндагони типҳои мизоҷ бо назардошти равандҳои психикӣ таҳлилҳои 

илмй амалӣ гаштаанд. Ҳақиқатан, низоми гендерй дар муассисаҳои таълимй 

шароити фарқкунандаро дар ҷодаи азхудкунии дониш ба вуҷуд меорад.

Боби сеюми диссертатсия диққати асосии хешро ба асоснокии 

корҳои амалй-озмоишй равона намудааст ва натиҷаи озмоищро ҷамъбаст 

ва хулосабарорй намудааст ва он зери унвони «Таҳлили амалии 

хусусиятҳои гендерии хосиятуои типологии мизоҷи наврасон дар ҷараёни 

азхудкунии дониш» мавриди таҳқиқ қарор гирифтааст. Омӯзиш ва таҳлили 

нуктаҳои асосии диссертатсия ба он далолат мекунанд, ки натиҷаҳои ба 

даст овардаи унвонҷӯ метавонанд барои таҳқиқоти минбаъдаи масъалаҳои 

марбут ба таълими босифат дар ҷодаи азхудкунии дониш дар низоми 

таҳсилоти муассисаи таҳсилоти миёнаи умумӣ ба сифати пойгоҳи 

назариявй ва амалй хизмат намоянд.

Зербоби якуми боби сеюм роҷеъ ба масъалаи «Принсип ва г
гузаронидани таукикоти психологи: шаруй мето дик ауои таҳкикотӣ, 

математикӣ-оморӣ ва интихоби гурӯучин» бахшида шудааст. Кори 

амалии ин таҳқиқот барои омӯзиши алоқамандй дар байни хосиятҳои 

типҳои мизоҷ пешбинй шудааст. Дар ин зинаи таҳқиқот давраҳои он 

муайян гашта, дар ҳар як давра масъалаҳои марбут ба таҳқиқот мавриди 

таҳлил қарор гирифтаанд, ки чунин тарзи таҳқиқот ба мақсад мувофиқ аст. 

Барои ташкили давраи эмпирикии таҳқиқот дар ҳар як гурӯҳ марҳалаҳои 

таҳқиқот дуруст ба роҳ монда шудаст.

Дар зербоби дуюми боби сеюми диссертатсия, ки дар робита ба 

«Таулили натиҷауои таъсири хосиятуои типологии мизоҷ ба ҷараёни 

азхудкунии дониш бо назардошти истифодаи методикауои ташхисй- 

психологй» таҳқиқоти амалй роҳандозӣ гашта, ҷадвали ташхисии давраҳои 

озмоиши амалиро дар бар мегирад ва ҳадафи он омӯзиши муқоисавии 

сатҳи азхудкунии дониши наврасон вобаста ба типҳои мизоҷи онҳо 

мебошад. Барои муайян намудани типи мизоҷи ҳар як фард таҳқиқоти 

алоҳоида гузаронида шудааст. Аз ҷониби унвонҷӯ сатҳи азхудкунии 

дониши хонандагон дар ҳар як намояндаи типҳои гуногуни мизоҷ омӯхта 

шуда, фарқияти нишондиҳандаҳо дар ҳар як муассиса вобаста ба навъ ва 

ҷойгиршавӣ бароварда шудааст.

Зербоби сеюми боби сеюм масъалаи «Таулили натиҷауои психологии 

таууики хусусиятуои гендерии зуууроти типологии мизоҷ ва фаъолияти 

олии асаб дар ҷараёни азхудкунии дониш»-ро фаро гирифта, накши 

хосиятҳои типҳои мизоҷ ба фаъолияти сатҳи азхудкунии дониши 

хонандагони ҳамаи муассисаҳои озмоишй нишон дода шудааст. Дар 

таҳқикот фаркиятҳои гендерй дар озмудашавандагон санҷида шуда, 

10



бартарии шавқу рағбат, сатҳи баланди азхудкунии дониш дар байни онҳо 

ба таври умумӣ ва алоҳида дар ҳар як синф муайян карда шудааст.

Хулоса ва натиҷаҳои таҳқиқоти унвонҷӯ Бобоёров Холмаҳмад 

Холиқович илман асоснок г буда, фарзияҳои диссертатсияро тасдиқ 

менамояд. Натиҷаҳои асосии рисола дар корҳои чопии муаллиф дарҷ 

ёфтаанд ва онҳо чандин маротиба дар ҷаласаҳои кафедра, конференсияҳои 

байналмилалй ва ҷумҳуриявӣ ироа гардидаанд.

Аз ҷониби унвонҷӯй дар маҷаллаҳои илмӣ аз он ҷумла, 9 мақолаи 

илмӣ дар маҷаллаҳои тақризшавандаи тавсиянамудаи Комиссияи олии 

аттестатсионии назди Президенты Ҷумҳурии Тоҷикистон ва 4 маърӯза дар 

конференсияҳои ҷумҳуриявию байналмилалй ба табъ расидааст, ки 

мазмуну моҳияти рисолаи илмиро дар бар мегирад.

Дар мавриди аҳамияти илмй ва амалӣ қайд бояд кард, ки 

натиҷаҳои таҳқиқоти диссертатсионӣ дар раванди амалия, ҳангоми ба 

нақша гирифтани барномаю низомномаҳои мақсадноки соҳаи маориф, 

модулҳои омӯзишӣ барои психологҳои мактабӣ, гузаронидани ташхисҳои 

психологӣ, роҳандозии машварати психологӣ ва чорабиниҳои психологӣ 

ва педагогй истифода шуда метавонанд. Ҳамчунин, дар раванди таҳқиқоти 

минбаъда масъалаи хусусиятҳои гендерии зуҳуроти хосиятҳои типологии 

мизоҷи наврасон дар ҷараёни азхудкунии дониш метавонад ҳамчун 

сарчашмаи илмию методологӣ хизмат кунад.

Мутобиқати барасмиятдарории диссертатсия ба талаботи 

муқаррарнамудаи Комиссияи олии аттестатсионии назди Президента 

Ҷумҳурии Тоҷикистон оид ба додани дараҷаҳои илмӣ пурра мувофиқ 

мебошад ва муаллифи он Бобоёров Холмаҳмад Холиқович барои дарёфти 

дараҷаи илмии номзади илмҳои психологӣ аз рӯйи ихтисоси 19.00.01 - 

Психологияи умумӣ, психологияи шахсият, таърихи психология сазовор 

мебошад.

Автореферат, ки аз диссертатсия бармеояд, ба талаботи Тартиби 

додани дараҷаҳои илмӣ, ки бо қарори Ҳукумати Ҷумҳурии Тоҷикистон аз 

30 июни соли 2021, № 267 тасдиқ шудааст, ҷавобгӯ мебошад.

Бо вуҷуди баҳои мусбате, ки дар тақриз баён гардид, дар рисолаи л
мазкур баъзе камбудиҳо низ ҷой доранд ва онҳоро метавон чунин ишора 

кард:

1. Пеш аз ҳама дар забони навишти рисола мушоҳида карда мешавад, 

баъзе калимаҳо чун типология, эмпирики, меҳвар ва ғайра дар 

қавсайн шарҳ наёфтаанд. Хуб мешуд, дар нашри маводи минбаъда 

дар шакли луғат шарҳу возеҳ дода мешуданд.

2. Диссертант дар рисолаи худ фарзияҳои.зиёдро мавриди таҳқиқ 

қарор додааст, ӯ метавонист таҳқиқоти илмии худро дар 

чаҳорчубаи 3 ва ё 4 фарзия ба роҳ монад.

3. Дар матни диссертатсия баъзан хатоҳои имлой ва мураккаб баён 

ёфтани андешаҳо ба назар мерасанд.

Эродҳо ва камбудиҳои зикршуда аҳамияти назарию амалии 

диссертатсияи мазкурро коста намекунанд ва ба муҳтавои кор таъсири 

манфй намерасонанд.

Дар маҷмуъ, диссертатсияи таҳиянамудаи Бобоёров Холмаҳмад 

Холикович дар мавзуи «Хусусиятҳои гендерии зуҳуроти хосиятҳои 

типологии мизоҷи наврасон дар ҷараёни азхудкунии дониш» барои дарёфти 

дараҷаи илмии номзади илмҳои психологӣ аз рӯйи ихтисоси 19.00.01 - 

Психологияи умумй, психологияи шахсият, таърихи психология пешниҳод 

гардидааст, дар сатҳи баланди илмӣ ба анҷом расида, ба талаботи бандҳои 

31, 33, 34 ва 35 Тартиби додани дораҷаҳои илмӣ ки бо қарори Ҳукумати 

Ҷумҳурии Тоҷикистон аз 30 июни соли 2021, № 267 тасдиқ шудааст, 

мувофиқ буда, муаллифи он сазовори дарёфти дараҷаи илмии номзади 

илмҳои психолога аз рӯйи ихтисоси 19.00.01 - Психологияи умумй, 

психологияи шахсият, таърихи психология мебошад.

